13. Jolasa - Full errituala

EFEKTUA: Magoak poker erritual bat azaltzen du, eta behin eta berriz full bat lortzen du.
Baina ikusleak saiatzean, ez dute lortzen.

Amaiera handi moduan, magoak ikuslearentzat erregeen poker bat eta beretzat aseen poker
bat lortzen ditu.

Joko partida bat irudikatzen duen errutina eder eta dibertigarria da, ikusleek beti oso ongi
hartzen dute.

Errutina hau D. Vernon eta S. Judath magoena da, baina emango dizudan aurkezpena,
erritual hau dibertigarria egiten duena, Juan Tamarizen imaginaziotik dator.

TEKNIKAK: Multzo bat ordenatuta mantentzeko nahasketak.

METODOA: Prestaketa txiki bat behar du aurretik, baina ikusleen aurrean egin dezakezu
lasai, erlaxazio une batean edo karta aukeratu bat aurkitzen zabiltzan bitartean beste joko
batean. Barajaren gainean jarri lau ASak.

Horien gainean lau erregeak jarri, eta azkenik, beste edozein karta sartu hirugarren eta
laugarren erregearen artean (barajaren goialdetik zenbatuz).

Lehenik, jokoaren mekanika azalduko dizut, eta ondoren, aurkezpenaren instrukzioak
emango dizkizut.

Behin eta berriz errepikatzen den ekintza, zuk errituala dela diozuna, honakoa da:

Poker eskuko bi eskutatik karta bat banatu ikuslearentzat eta beste bat zuretzat (guztira 5
bakoitzarentzat), ikuslearen eskuarekin hasi eta txandaka banatuz (ohiko moduan).

Azken karta banatzean, zuretzat doana, ez jarri zure karten gainean; baizik eta "pala"
moduan erabili zure kartak jasotzeko eta barajaren gainean jartzeko (azken karta hau zure
bost kartako multzoaren behean geratuko da, eta hori beharrezkoa da jokoaren
garapenerako).

Mahai gainean geratzen diren kartak aurpegiz gora biratu, ordena aldatu gabe, eta lortutako
jokaldia aztertu.

Ondoren, ordena aldatu gabe jaso eta barajaren gainean utzi, aurpegiz behera, errituala
berriz hasteko.

Errutinan zehar mugimenduak zorrotz bete behar dituzu; bestela, ez du funtzionatuko.

PROZESUA ETA AURKEZPENA:

Kontatu kartetan aditu diren jokalarieri (Tahur-eri) buruzko historio bat, eta komentatu
FULLaren erritualaren gaia (FULL bat pokerreko esku oso on bat da: hirukote bat eta
bikote bat).

Nahasketak egin multzoa desegin gabe, ikusleek gogoan izan dezaten nahastu dezula.
Erritualari jarraituz, poker eskuko bi esku banatu; azken karta pala moduan erabiliz
zure paketea bildu eta barajaren gainean utzi.



Ikuslearen paketea biratu, ordena aldatu gabe, eta full bat erakutsi.

Gero, bildu eta barajaren gainean jarri.

Azaldu azken karta zure paketearen azpian uztea dela gakoa. Errituala errepikatu
azaltzen duzun bitartean eta berriro full bat aterako da.

Esan: "Ulertu al duzu?" Errituala errepikatu eta berriz full bat lortu.

"Saiatu nahi?" Galdetu ikusle bati eta eska iezaiozu baraja hartzeko eta karta banatzen
hasteko.

Azken aurreko kartan botatzean egin galdera hau: "Non jarriko duzu azkena?" Galdera
dela eta, ikuslea geldiaraziko duzu.

Esan: "Ez gelditu, bestela ez da aterako..." Ikusleak errituala amaitzen du, baina ez du
fullik lortzen.

Jaso kartak (azaldu moduan) eta errepikatu errituala berriro eta azaldu ez gelditzea
dela gakoa. Zuk berriro full bat lortzen duzu.

Esan: "Ea orain ulertu duzun..." Ikusleak berriro errituala egiten du eta amaierara iritsi
baino lehen galdetu: "Nigatik hasi al zara kartak banatzen?" Galdera horrek ikuslea
geldiaraziko du berriro, eta zuk: "Ez, ez gelditu, ez da aterako..." esango diozu eta
berriro huts egiten du.

Beste ikusle bati eskaini aukera eta begiratu nola banatzen duen. Normalean, geldituko
dira edo oso azkar banatuko dute. Esan: "Zer egiten ari zara?" Azkarregi egin badu,
oharra eman; gelditu bada, horri erreparatu. Huts egingo du berriro.

Beste ikusle batekin saiatuko zarela esan eta behatu nola banatzen duen.

Ikuslea geldiaraztea erraza da, edo, bestela, oso azkar banatu dituela esan ahal diozu.
Zure esaldiak hauek izan daitezke: "Zertan zabiltza?" edo "Poliki-poliki, bestela ez da
aterako..." Gelditzen bada, horri erreparatu, eta azkarregi badoa, errituala ez dela
horrela egiten azaldu. Azkenik, ikuslearen eskua amaituta, erakutsi kartak: ez dute fullik
lortuko.

Esan: "Orain xehetasun bat gehiago azalduko dizut: errituala amaitzean, zure kartak
barajaren gainean jarri beharrean, mahai gainean uzten badituzu, hau gertatuko da..."
Oraingoan zure kartak mahai gainean utzi.

Ikuslearen kartak erakutsi, eta erregeen poker bat ikusiko dute.

Zure kartei keinu magiko bat egin, eta, aurpegiz gora biratzean, ASen poker bat
agertuko da.

Amaiera perfektua.

Erritual hau amaitu ondoren, zure eskua barajaren gainean utzi eta ondoren ikuslearena.
Prest egongo zara jokoa berriro errepikatzeko, oso erabilgarria jatetxeetan edo mahaiz-
mahai magia egiten duten magoentzat.



